
ᒥᔅᑕ ᐅᖃᖅᑏ, ᐅᓪᓗᒥ ᐅᐱᒍᓱᒃᐳᖓ ᑐᓂᓯᔪᓐᓇᕋᒪ ᐅᓂᒃᑳᖏᓐᓂᒃ ᑲᑎᒪᔨᕋᓛᖏᑦᑕ ᒐᕙᒪᒃᑯᑦ ᑮᓇᐅᔭᖁᑎᖏᑦ, 

ᐃᖕᒥᒃᑰᖅᑐᑦ ᑎᒃᑯᐊᖅᑕᐅᓯᒪᔪᑦ ᐊᒻᒪ ᐊᓯᖏᑦ ᑎᒥᐅᔪᑦ ᐱᓪᓗᒋᑦ ᕿᒥᕐᕈᔭᐅᓂᖏᑦ ᑲᓇᑕᒥ ᑭᒡᓕᓯᓂᐊᖅᑎᒧᑦ 2017 

ᐅᓂᒃᑳᑦ ᐱᔾᔪᑎᖃᑦᑐᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᓯᕋᐅᑎᑦ ᓄᓇᕗᒥ. 

 

ᒥᔅᑕ ᐅᖃᖅᑏ, ᐅᖃᐅᓯᒃᓴᑦ ᐱᔾᔪᑎᖃᖅᑐᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐊᒻᒪ ᓴᖅᑭᐅᒪᑎᑕᐅᓂᖏᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᓯᕋᐅᑏᑦ ᓄᓇᕗᒥᐅᓄᑦ ᐃᓚᐅᕕᒋᔪᒪᑦᓯᐊᖅᑕᕗᑦ ᐊᒻᒪ ᐃᓱᒫᓗᑎᒋᔭᐅᓪᓗᑎᒃ 

ᒪᓕᒐᓕᐅᖅᑎᓄᑦ ᒪᓕᒐᓕᐅᕐᕕᖕᒥ ᐊᒻᒪ ᓄᓇᖃᖅᑐᑦ ᑭᒡᒐᖅᑐᖅᑕᕗᑦ.  ᐊᒥᓲᒐᓗᐊᖅᑎᓪᓗᒋᑦ 

ᐋᓐᓂᐊᖃᕐᓇᖏᑦᓕᕆᓂᕐᒧᑦ ᐃᓗᐊᓴᐃᓂᕐᒧᑦ ᐱᔨᑦᓯᕈᑏᑦ ᓴᖅᑭᐅᒪᑎᑕᐅᓂᖏᑦ ᓄᓇᕗᒥᑦ ᐃᑲᔪᖅᑕᐅᒐᔭᖅᑐᖅ 

ᕿᒥᕐᕈᔭᐅᓗᓂ ᐊᒻᒪ ᖃᐅᔨᓴᖅᑕᐅᓗᓂ, ᑖᓐᓇ ᑭᒡᓕᓯᓂᐊᖅᑎᒻᒪᕆᐅᑉ ᐅᓂᒃᑳᖓ ᑕᐅᑐᒐᖃᖅᑐᖅ 

ᐋᓐᓂᐊᖃᕐᓇᖏᑦᓕᕆᓂᕐᒧᑦ ᐱᔨᑦᓯᐅᑕᐅᔪᓂᒃ ᓄᓇᓖᑦ ᐋᓐᓂᐊᕐᕕᖏᓐᓂ ᐊᒻᒪ ᑕᒪᒃᑯᐊ ᐋᓐᓂᐊᖅᑐᓕᕆᔨᒻᒪᕇᑦ 

ᐃᖅᑲᓇᐃᔭᖅᑐᑦ ᐊᒻᒪ ᐃᖅᑲᓇᐃᔭᖅᑎᖏᑦ ᐃᑲᔪᖅᓱᖅᑕᐅᑦᓯᐊᕐᒪᖔᑕ ᓴᖅᑭᐅᒪᑎᑦᓯᔪᓐᓇᑦᓯᐊᖁᓪᓗᒋᑦ 

ᐃᑲᔪᖅᓱᖅᑕᐅᔾᔪᑎᒃᓴᖏᓐᓂᒃ ᓴᖅᑭᐅᒪᑎᑦᓯᔨᐅᑎᓪᓗᒋᑦ ᐋᓐᓂᐊᖃᕐᓇᖏᑦᓕᕆᓂᕐᒧᑦ ᐱᔨᑦᓯᕋᐅᑎᓂᒃ. 

 

ᑖᓐᓇ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ, ᐃᖅᑲᓇᐃᔭᖅᑎᖏᑦ ᐊᓪᓚᒡᕕᐊᓂ ᑲᓇᑕᒥ ᑭᒡᓕᓯᓂᐊᖅᑎᐅ ᐊᒻᒪ ᓄᓇᕗᑦ 

ᒐᕙᒪᖏᑦᑕ ᐊᖓᔪᖅᑲᐅᑎᖏᑦ ᓯᕗᕌᓃᓚᐅᖅᑐᑦ ᑲᑎᒪᔨᕋᓛᑦ ᐱᒋᐊᖅᑐᒍ ᒪᐃ 8, ᑎᑭᒃᑐᒍ ᒪᐃ 9, 2017 

ᒪᓕᒐᓕᐅᕐᕕᐊᓂ ᒪᓕᒐᓕᐅᕐᕕᐅᑉ ᐅᖃᐅᓯᖃᖅᑐᑎᒃ ᖃᐅᔨᔭᒥᓂᒃ ᐊᒻᒪ ᐊᑐᓕᔭᖏᓐᓂᒃ ᑲᓇᑕᒥ ᑭᒡᓕᓯᓂᐊᖅᑎᐅᑉ 

ᐅᓂᒃᑳᖏᓐᓂᒃ.  ᑖᒃᑯᐊ ᑲᑎᒪᔨᕋᓛᑦ ᓈᓚᒃᑎᑦᓯᓂᖏᑦ ᐱᕕᒃᓴᖃᕈᑕᐅᕙᒃᑐᑦ ᐅᖃᐅᓯᒃᓴᐃᑦ ᓴᖅᑭᑎᑕᐅᓪᓗᑎᒃ 

ᐅᓂᒃᑳᒥ ᐅᖃᐅᓯᐅᒋᐊᖃᖅᑐᑦ ᑕᖅᑲᒃᑯᐊ ᓈᓚᒃᑎᓪᓗᒋᑦ ᐊᒻᒪ ᒐᕙᒪᒃᑯᑦ ᐱᕕᒃᓴᖃᖅᑎᑕᐅᓪᓗᑎᒃ 

ᐅᖃᐅᓯᕆᒋᐊᖃᖅᑕᒥᓂᒃ ᑖᒃᑯᓂᖓ ᓴᖅᑭᑎᑕᐅᓯᒪᔪᓂᒃ ᐊᒻᒪ ᑭᐅᒍᓐᓇᕐᓗᑎᒃ ᐊᑐᓕᖁᔭᓄᑦ.  ᑕᒪᕐᒥᑲᓴᒃ ᐅᖃᐅᓯᒃᓴᑦ 

ᓴᖅᑭᑎᑕᐅᔪᑦ ᐅᖃᐅᓯᐅᖃᖅᑲᐅᒐᓗᐊᖅᑎᓪᓗᒋᑦ ᑖᒃᑯᓄᖓ ᐋᓐᓂᐊᖃᕐᓇᖏᑦᑐᖏᓕᕆᓂᐅᑉ ᐱᓕᕆᕕᐊᑕ, 

ᖃᑦᓯᑲᓪᓚᐃᑦ ᓱᓕ ᐃᓚᐅᑎᑦᓯᓚᐅᖅᑐᑦ ᐱᓕᕆᕕᐊᓂᒃ ᑮᓇᐅᔭᓕᕆᔨᒃᑯᑦ.  ᑕᒪᓐᓇ ᐱᓪᓗᒍ, 

ᐅᖃᕆᐊᖅᑐᖅᓯᒪᔪᖃᓚᐅᖅᑐᖅ ᑖᒃᑯᓇᓐᖓᑦ ᐱᓕᕆᕕᐅᔫᖕᓂᑦ ᐃᓚᐅᔪᓂ ᑕᒡᕙᓂ ᓈᓚᒃᑎᑦᓯᓂᐅᔪᒥ 

ᑕᑯᒃᓴᐅᓚᐅᖅᑐᑎᒃ ᑏᕖᒃᑯᑦ ᑕᖅᑲᒃᑯᓄᖓ ᐊᕕᒃᑐᖅᓯᒪᓂᓕᒫᑎᓐᓂ ᐊᒻᒪ ᒪᑐᐃᖓᓪᓗᓂ ᑕᖅᑲᒃᑯᓄᖓ ᐊᒻᒪ 

ᑐᓴᖃᑦᑕᐅᑎᓕᕆᔨᓄᑦ ᑕᐅᑐᒋᐊᖅᓯᒪᔪᑦ ᐳᓛᕐᕕᐊᑕ ᐃᒃᓯᕙᐅᑕᖏᓐᓂ.  ᑲᑎᒪᔾᔪᑎᕕᓃᑦ ᑖᒃᑯᓇᓐᖓᑦ ᑲᑎᒪᔨᕋᓛᑦ 

ᓈᓚᒃᑎᑦᓯᓂᖏᓐᓂᒃ ᐱᔭᐅᔪᓐᓇᕐᓂᐊᖅᑐᑦ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᐊᓂ. 

 

ᒥᔅᑕ ᐅᖃᖅᑏ, ᑖᓐᓇ ᑲᓇᑕᐅᑉ ᑭᒡᓕᓯᓂᐊᖅᑎᖓᑕ ᐅᓂᒃᑳᖓ ᐅᖃᐅᓯᖃᖅᑐᑦ ᑕᒪᒃᑯᓂᖓ 

ᐃᑲᔪᖅᓲᑕᐅᔪᓂᒃ1ᐱᑕᖃᖅᑎᑕᐅᔪᑦ ᐋᓐᓂᐊᖅᑐᓕᕆᒻᒪᕆᒃᑎᓄᑦ ᓲᕐᓗ ᐃᓕᓐᓂᐊᖅᑎᑕᐅᓪᓗᑎᒃ ᐊᒻᒪ 

ᑐᑭᓯᐊᖅᑎᑕᐅᓪᓗᑎᒃ, ᐊᑐᖅᑕᐅᒋᐊᓕᖕᓂᑦ  ᐊᒻᒪ ᐱᐅᓯᕚᓪᓕᕈᑎᒃᓴᓂᒃ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕋᐅᑕᐅᔪᓂᒃ, 

ᐊᑦᑕᕐᓇᖅᑕᐃᓕᔾᔪᑎᓂᒃ ᐱᓕᕆᓗᓂ ᐊᒻᒪ ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐊᒻᒪ ᑎᒍᒥᐊᖏᓐᓇᕋᓱᐊᕐᓂᖅ 



2 

 

ᐃᖅᑲᓇᐃᔭᖅᑎᓂᒃ.  ᐃᓱᒻᒥᕈᑕᐅᓚᐅᖅᑐᑦ ᑖᒃᑯᐊ ᓄᓇᕗᒥ ᐱᓕᕆᕕᐊᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᐅᓚᑦᓯᓯᑦᓚᐅᓐᖏᓐᓂᖏᓐᓂᒃ ᐊᒻᒪ ᐃᑲᔪᖅᓱᐃᓐᖏᓗᐊᖅᓯᒪᓂᖏᓐᓂᒃ ᐋᓐᓂᐊᖅᑐᓕᕆᒻᒪᕆᒃᐸᒃᑐᓂᒃ 

ᐃᖅᑲᓇᐃᔭᖅᑎᓂᒃ ᓴᖅᑭᐅᒪᑎᑦᓯᑎᓪᓗᒋᑦ ᐱᔨᑦᓯᕋᐅᑎᓂᒃ ᓄᓇᓕᐅᔪᓂ ᐊᒻᒪ ᐊᕕᒃᑐᖅᓯᒪᓃᑦ ᐋᓐᓂᐊᕐᕕᖏᓐᓂ 

ᓄᓇᕗᒥ. 

 

ᑲᓇᑕᐅᑉ ᑭᒡᓕᓯᓂᐊᖅᑎᖓᑕ ᐅᓂᒃᑳᖓ ᐅᖃᐅᓯᖃᕐᒥᔪᖅ ᑖᒃᑯᐊ ᐱᓕᕆᕕᐊᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐸᕐᓇᓯᒪᑦᓯᐊᕆᐊᓖᑦ ᐃᖅᑲᓇᐃᔭᖅᑐᓄᑦ ᐊᒻᒪ ᐃᑲᔫᑎᒃᓴᓂᒃ ᓄᓇᓖᑦ ᐋᓐᓂᐊᕐᕕᖏᓐᓄᑦ.  ᐋᖅᑭᒃᑕᐅᕋᑖᖅᓯᒪᔪᖅ-

ᐸᕐᓇᐅᑏᑦ ᐅᕝᕙᓘᓐᓃᑦ ᐆᒃᑑᑕᐅᔪᖅ, ᐱᔨᑦᓯᕋᐅᑎᓂᒃ ᓴᖅᑭᐅᒪᑎᑦᓯᓂᕐᒧᑦ ᓄᓇᕗᑦ ᓄᓇᓕᖏᓐᓂ 

ᐃᑲᔫᑎᔪᓐᓇᖅᓯᐊᖅᑐᖅ ᐅᖃᐅᓯᖃᕐᓗᑎᒃ ᐊᒥᓱᓂᒃ ᐱᒻᒪᕆᐅᔪᓂᒃ ᐅᖃᐅᓯᒃᓴᓂᒃ ᓇᓗᓇᐃᖅᑕᐅᓯᒪᔪᓂᒃ ᑕᒪᑐᒧᖓ 

ᑭᒡᓕᓯᓂᐊᓂᕐᒧᑦ. 

 

ᒫᓐᓇ ᐱᕕᒃᓴᖃᕈᒪᒐᒪ ᐅᔾᔨᕆᓗᒋᑦ ᑲᓇᑕᒥ ᑭᒡᓕᓯᓂᐊᖅᑎᐅᑉ ᐅᓂᒃᑳᖏᑦ ᐊᒻᒪ ᐅᖃᐅᓯᕆᓚᐅᖅᑕᖏᑦ ᒐᕙᒪᒃᑯᓐᓂ 

ᐅᖃᕆᐊᖅᑐᖅᓯᒪᔪᑦ ᓈᓚᒃᑎᑦᓯᓂᖃᖅᑎᓪᓗᒍ ᑕᑯᒃᓴᐅᑎᑦᓯᑦᓯᐊᓚᐅᖅᑐᑦ ᑖᒃᑯᐊ ᖃᑦᓯᑲᓪᓚᖕᓂᑦ 

ᐱᒋᐊᖅᑎᑦᓯᓯᒪᓕᕐᓂᖏᓐᓂᒃ ᐱᓕᕆᕕᐊᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒪᒃᑯᐊ ᐅᖃᐅᓯᕆᓪᓗᒋᑦ 

ᓴᖅᑭᑎᑕᐅᓚᐅᖅᑐᑦ ᐅᓂᒃᑳᒥ. 

 

ᒥᔅᑕ ᐅᖃᖅᑏ, ᓴᖅᑭᑦᑕᐃᓐᓇᓚᐅᖅᑐᖅ ᑲᑎᒪᔨᕋᓛᑦ ᕿᒥᕐᕈᑎᓪᓗᒋᑦ ᑲᓇᑕᒥ ᑭᒡᓕᓯᓂᐊᖅᑎᐅᑉ ᐅᓂᒃᑳᖏᓐᓂᒃ 

ᒪᓕᒐᓕᐅᕐᕕᖕᒧᑦ ᐱᑕᖃᕆᐊᖃᕐᓂᖓ ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᐱᐅᓯᕚᓪᓕᖅᑎᑦᓯᒋᐊᖃᕐᓂᖏᑦ 

ᐊᑐᓕᖅᑎᑦᓯᓂᕐᒥᓂᒃ ᐊᑐᐊᒐᕐᓂᒃ, ᐊᑐᖅᑕᐅᕙᒃᑐᓂᒃ, ᐃᓕᖅᑯᓯᐅᔪᓂᒃ ᐃᑲᔪᖅᓱᐃᔾᔪᑕᐅᕙᒃᑐᑦ 

ᓴᖅᑭᐅᒪᑎᑕᐅᓂᖏᓐᓂᒃ ᑕᒪᒃᑯᐊ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕋᐅᑕᐅᔪᑦ ᓄᓇᕗᑦ ᓄᓇᓕᖏᓐᓂ ᐊᒻᒪ ᑕᒪᓐᓇ 

ᐊᑐᓕᖅᑎᑦᓯᕙᓪᓕᐊᓂᖅ ᖃᐅᔨᒪᔭᐅᒋᐊᕈᑎᖃᕐᓗᑎᒃ ᐊᒻᒪ ᓇᐅᑦᓯᖅᑐᖅᑕᐅᓗᑎᒃ ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᑕ ᐊᒻᒪ 

ᖃᐅᔨᒪᒋᐊᕐᓗᒋᑦ ᐱᐅᓯᕚᓪᓕᕈᑕᐅᕙᓪᓕᐊᔪᓂᒃ. 

ᐅᔾᔨᕆᔭᐅᖃᑦᑕᖅᑲᐅᔪᖅ ᖃᑦᓯᑲᓪᓚᐃᖅᑐᓂ ᓈᓚᒃᑎᑦᓯᓕᒫᒍᑦ ᑕᒪᒃᑯᐊ ᐊᑐᐊᒐᐃᑦ ᐊᒻᒪ ᐃᓕᖅᑯᓯᐅᕙᒃᑐᑦ 

ᓴᖅᑭᓯᒪᒐᓗᐊᖅᑎᓪᓗᒋᑦ ᐸᐃᑉᐹᑎᒍᑦ ᓲᕐᓗ ᐱᐅᔫᒋᐊᖃᖅᑐᓄᑦ ᓇᓗᓇᐃᖅᓯᓯᒪᔾᔪᑏᑦ, ᐃᖅᑲᓇᐃᔭᖅᑎᑖᕋᓱᐊᕐᓂᖅ 

ᐅᕝᕙᓘᓐᓃᑦ ᐅᖃᐅᓯᖃᕆᐊᖃᕐᓂᖅ ᐊᑦᑕᕐᓇᖅᑐᖃᖁᓇᒋᑦ ᐃᖅᑲᓇᐃᔭᕐᕖᑦ, ᐊᑐᖅᑕᐅᖏᓐᓇᖃᑦᑕᖏᑦᑐᑦ 

ᐊᑐᖅᑕᐅᒋᐊᓖᑦ.  ᑖᒃᑯᐊ ᑭᒡᓕᓯᓂᐊᖅᑕᐅᓯᒪᔪᑦ ᐅᔾᔨᕈᓱᓚᐅᕐᒥᔪᑦ ᐋᖅᑭᒃᓯᒪᔪᖃᓐᖏᓐᓂᖓᓂᒃ ᖃᐅᔨᒪᒋᐊᕈᑎᒃᓴᓂᒃ, 

ᐅᔾᔨᖅᑑᑎᒃᓴᓂᓪᓗ ᓯᕗᒻᒧᐊᑦᓯᐊᕐᓂᖏᓐᓄᑦ ᐊᑐᓕᖅᑎᑕᐅᓯᐊᖅᐸᓪᓕᐊᔪᑦ ᐊᔾᔨᒌᓐᖏᑦᑐᑦ ᐊᑐᐊᒐᑦ. 

 

ᒥᔅᑕ ᐅᖃᖅᑏ, ᐅᖃᖅᑐᖃᕈᓐᓇᖅᑐᖅ ᓇᓪᓕᐊᑐᐃᓐᓇᖅ ᐊᐅᓚᔾᔪᑕᐅᔪᖅ ᐃᖏᕐᕋᔪᓐᓃᖅᐸᑦ ᐊᒃᑐᐃᔪᓐᓇᕐᒪᑦ 

ᐊᓯᖏᓐᓂ ᐃᓗᓕᖏᓐᓂᒃ ᑕᒪᒃᑯᓇᓂ ᐊᐅᓚᔾᔪᑕᐅᔪᓂ, ᑕᒪᒃᑯᐊ ᐊᑕᖃᑎᒌᖕᓂᖏᓐᓄᑦ ᑲᑎᓯᒪᔪᑦ 

ᓴᖅᑭᑎᑦᓯᒋᐊᖃᖅᑐᑦ ᐊᑑᑎᖃᖅᑐᓂᒃ.  ᑕᐃᒪᓐᓇ ᐱᔭᕆᐊᑐᔪᒥᒃ ᐊᐅᓚᔾᔪᑎᖃᕐᓂᖅ ᐋᓐᓂᐊᖅᑐᓕᕆᓂᕐᒧᑦ 

ᐃᓗᐊᖅᓴᐃᓂᖅ ᑖᓐᓇᑑᓐᖏᒻᒪᑦ.   

 

ᑲᑎᒪᔨᐅᖃᑕᐅᔪᑦ ᑲᑎᒪᔨᕋᓛᓂ ᐅᔾᔨᕈᓱᓚᐅᖅᑐᑦ, ᐆᒃᑑᑎᒋᓗᒍ, ᖃᑦᓯᑲᓪᓚᖕᓂᑦ ᖃᐅᔨᓪᓗᑎᒃ ᑖᑦᓱᒪ 

ᑭᒡᓕᓯᓂᐊᖅᑎᒻᒪᕆᐅᑉ ᐅᓂᒃᑳᖏᓐᓂ ᐱᔾᔪᑎᖃᖅᑐᑦ ᐱᓕᕆᕖᑦ ᐊᑦᑕᕐᓇᕆᐊᖃᓐᖏᓐᓂᖏᑦ.  ᖃᑦᓯᑲᓪᓚᐃᑦ 

ᐊᑦᑕᕐᓇᕆᐊᖃᓐᖏᑦᑐᑦ-ᓴᖅᑭᖃᑦᑕᖅᑐᑦ ᐊᒻᒪ ᐊᑦᑕᕐᓇᖅᑐᖃᕆᐊᖃᓐᖏᓐᓂᕐᒨᖓᔪᑦ-ᐊᑕᕐᓇᖅᑐᑦ 

ᓇᓗᓇᐃᔭᖅᑕᐅᓯᒪᓚᐅᖅᑐᑦ ᑕᒪᒃᑯᓇᓂ ᓄᓇᓖᑦ ᐋᓐᓂᐊᕐᕕᖏᓐᓂ ᐅᖃᖅᑐᖃᓚᐅᕆᓪᓗᓂ ᐊᒥᓱᑦ ᓄᓇᓕᖕᓂ 

ᐋᓐᓂᐊᕐᕖᑦ ᐃᖅᑲᓇᐃᔭᖅᑎᖃᖅᑐᑦ ᐅᖓᑖᓄᑦ ᖁᓖᑦ ᐊᐅᓚᔪᒥᒃ ᐱᓕᕆᓗᓂ ᖃᓄᐃᓐᖏᒋᐊᖃᕐᓂᕐᒧᑦ ᐊᒻᒪ 

ᐊᑦᑕᕐᓇᖅᑕᐃᓕᑎᑦᓯᓂᕐᒧᑦ ᑲᑎᒪᔨᕋᓛᖃᓐᖏᑦᑐᑦ ᐱᑕᖃᕆᐊᖃᖅᑎᑕᐅᔪᓂᒃ ᒪᓕᒐᑎᒍᑦ.  ᓈᓚᖕᓂᖃᖅᑎᓪᓗᒋᑦ, 

ᑲᑎᒪᔩᑦ ᖃᐅᔨᓚᐅᖅᑐᑦ ᐃᓚᖓᑦ ᐋᓐᓂᐊᓯᐅᖅᑎ, ᓄᖅᑲᖅᑐᕕᓂᐅᓂᖓᓂᒃ ᑲᑉᐱᐊᓵᕆᔪᖃᓚᐅᖅᑎᓪᓗᒍ 

ᐱᓕᕆᕕᐅᔪᒥ.  ᑕᒡᕙᓂ, ᐊᐅᓚᑦᓯᓚᐅᓐᖏᑦᑐᑦ ᐊᖓᔪᖅᑲᐅᑏᑦ ᐊᑦᑕᕐᓇᕆᐊᖃᓐᖏᓐᓂᖅ ᐱᓪᓗᒍ ᐊᒃᑐᐃᓯᒪᓂᖓ 

ᑎᒍᒥᐊᕋᒧᓱᐊᕐᓂᕐᒥᒃ ᐃᖅᑲᓇᐃᔭᖅᑎᓂᒃ ᐊᒻᒪ ᑕᒪᓐᓇ ᐊᒃᓱᕈᕈᑕᐅᒃᑲᓐᓂᓕᖅᑐᓂ ᐃᖅᑲᓇᐃᔭᖅᑖᕋᓱᐊᖅᐸᓪᓕᐊᓂᕐᒧᑦ. 

 

ᒥᔅᑕ ᐅᖃᖅᑏ, ᓴᖅᑭᑦᑕᐃᓐᓇᓚᐅᖅᑐᖅ ᑲᑎᒪᔨᕋᓛᑦ ᕿᒥᕐᕈᑎᓪᓗᒋᑦ ᑲᓇᑕᒥ ᑭᒡᓕᓯᓂᐊᖅᑎᐅᑉ ᐅᓂᒃᑳᖏᓐᓂᒃ 

ᒪᓕᒐᓕᐅᕐᕕᖕᒧᑦ, ᐱᐅᓯᕚᓪᓕᕆᐊᖃᕐᓂᖓ ᑐᓴᖃᑦᑕᐅᑎᒌᒍᑕᐅᔪᑦ ᐊᒻᒪ ᐊᒥᖅᑳᕈᑕᐅᔪᑦ ᑐᑭᓯᒋᐊᕈᑎᒃᓴᓂᒃ. 

ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐊᒻᒪ ᖃᓄᑎᒋ ᐊᑯᓂᐅᑎᒋᖃᑦᑕᕐᓂᖓ ᓇᓗᓇᐃᖅᑕᐅᕙᓪᓕᐊᓂᖓ 

ᐃᓐᓄᒃᓯᒪᓐᖏᑦᑐᑦ ᐃᓂᐅᔪᑦ, ᐃᓐᓄᒃᑕᐅᒋᓖᑦ ᐊᒻᒪ ᖃᖓ ᐃᓐᓄᒃᑕᐅᒻᒪᕆᖕᓂᖏᑦ ᑕᒪᒃᑯᐊ ᐃᓐᓄᒃᓯᒪᒋᐊᓖᑦ, 

ᐅᔾᔨᕆᔭᐅᓚᐅᖅᑐᖅ ᑐᓴᐅᒪᖃᑦᑕᐅᑎᓂᖏᑦ ᐃᖅᑲᓇᐃᔭᖅᑏᑦ ᐱᓕᕆᐊᖃᖅᑐᑦ ᐊᔾᔨᒌᓐᖏᑦᑐᓂᒃ ᐊᑐᕆᐊᓕᖕᓄᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᒃᑯᑦ ᐊᒻ,ᒪ ᑐᓴᐅᒪᖃᑦᑕᐅᑎᒌᖕᓂᖏᑦ 3ᐱᓕᕆᕕᖏᑦᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪ 

ᑮᓇᐅᔭᓕᕆᔨᒃᑯᑦ ᑭᖑᕙᖅᓯᒪᒻᒪᕆᒃᑐᑦ,  ᓴᖅᑭᑎᑦᓯᔾᔪᑕᐅᓪᓗᓂ ᐃᓚᖏᓐᓄᑦ ᐃᓂᐅᔪᑦ ᐃᓐᓄᓚᐅᕋᑎᒃ ᐅᖓᑖᓄᑦ 

500 ᐅᓗᐃᑦ.  ᑕᐃᒪᓐᓇᑎᒋ ᑭᖑᕙᖅᑎᑦᓯᓯᒪᓂᖅ ᐱᐅᓯᕚᓪᓕᕈᑕᐅᔾᔮᖏᑦᑐᑦ ᑐᓴᐅᒪᖃᑎᒌᑦᓯᐊᕐᓂᕐᒧᑦ ᐊᒻᒪ 

ᑕᐅᖅᓰᖃᑎᖃᖃᑦᑕᕐᓂᕐᒧᑦ ᑎᑎᖅᑲᑎᒍᑦ. 

 

ᑕᒪᑐᒪ ᖄᖓᒍᑦ, ᑲᑎᒪᔩᑦ ᑲᑎᒪᔨᕋᓛᓂ ᖃᐅᔨᓚᐅᖅᑐᑦ ᑖᒃᑯᐊ ᐱᓕᕆᕕᐊᑦ ᐋᓐᓂᐊᖃᕐᓚᓇᖏᑦᑐᓕᕆᔨᒃᑯᑦ 

ᓴᖅᑭᑎᑦᓯᓪᓗᑎᒃ ᑐᒃᓯᕋᐅᑎᒥᓂᒃ ᐱᓕᕆᕕᐊᓄᑦ ᑮᓇᐅᔭᓕᕆᔨᒃᑯᑦ ᑐᒃᓯᕋᖅᑐᑎᒃ ᑮᓇᐅᔭᓂᒃ 

ᐱᒋᐊᖅᑎᑦᓯᒍᓴᐅᓂᐊᖅᑐᓂᒃ ᓱᓇᒧᑦ ᐃᑲᔫᑎᒐᔭᖅᑐᑦ ᐃᑲᔪᖅᓱᐃᔾᔪᑕᐅᓗᑎᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓗᐊᖅᓴᐃᓂᕐᒧᑦ ᐱᔨᑦᓯᖅᑎᐅᔪᓄᑦ ᐊᒻᒪ ᑕᒪᒃᑯᐊ ᑐᒃᓯᕋᐅᑕᐅᔪᑦ ᐋᒃᑳᖅᑕᐅᒐᑎᒃ ᐅᕝᕙᓘᓐᓃᑦ ᐃᓚᐃᓐᓇ 

ᑮᓇᐅᔭᖃᖅᑎᑕᐅᓪᓗᓂ.  ᓲᕐᓗ ᐱᐅᓯᕚᓪᓕᕐᓂᖅᑕᖃᕆᐊᖃᖅᑐᖅ ᐃᓚᖓᒍᑦ ᐊᒥᖅᑳᖃᑦᑕᐅᑎᓂᖅ ᑐᑭᓯᒋᐊᕈᑎᒃᓴᓂᒃ 

ᑖᒃᑯᓄᖓ ᐱᓕᕆᐊᓄᑦ ᑮᓇᐅᔭᓕᕆᔨᒃᑯᑦ ᐃᓱᒪᒃᓴᖅᓯᐅᕈᓐᓇᑦᓯᐊᕐᓂᖅᓴᐅᖁᓪᓗᒋᑦ ᐊᔾᔨᒌᓐᖏᑦᑐᓂᒃ ᐊᑭᐅᔪᓂᒃ 

ᓴᖅᑭᖃᑦᑕᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᒻᒪ ᕿᒥᕐᕈᑦᓯᐊᕈᓐᓇᕐᓂᖅᓴᐅᓗᑎᒃ ᐱᔾᔪᑎᖏᓐᓂᒃ 

ᐱᓕᕆᐊᖑᒍᒪᔪᑦ ᑐᑭᓯᕋᐅᑕᐅᔪᑦ. 

 

ᒥᔅᑕ ᐅᖃᖅᑏ, ᐅᖃᖅᑲᐅᒐᒪ, ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ ᑖᒃᑯᐊ ᐱᓕᕆᕕᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᒋᐊᖅᑎᑦᓯᒪᓕᐊᓂᖕᓂᖏᓐᓂᒃ ᖃᑦᓯᑲᓪᓚᖕᓂᑦ ᐱᓕᕆᐊᓂᒃ ᐊᒻᒪ ᐃᑲᔫᑎᒃᓴᓂᒃ ᐅᖃᐅᓯᖃᕈᑎᒋᓪᓗᒋᑦ 

ᐅᔾᔨᕆᔭᐅᓯᒪᔪᑦ ᐊᒻᒪ ᐃᓱᒫᓘᑕᐅᔪᑦ ᑕᑯᒃᓴᐅᓗᐊᖅᑐᑦ ᑕᒡᕙᓂ ᑭᒡᓕᓯᓂᐊᖅᑎᒻᒪᕆᐅᑉ ᐅᓂᒃᑳᖏᓐᓂ. 

 

ᐃᓚᖓᑦ ᐊᖏᔪᖅ ᐱᒋᐊᖅᑎᑕᐅᓯᒪᔪᖅ, ᑲᑎᒪᔩᑦ ᐅᖃᐅᓯᕆᓚᐅᕐᒥᔭᖓᑦ ᒪᓕᒐᓕᐅᕐᕕᒃ ᕿᒥᕐᕈᓂᖃᖅᑎᓪᓗᒋᑦ ᑖᑦᓱᒥ 

ᐱᓕᕆᕕᐅᔫᑉ ᑐᒃᓯᕋᐅᑎᖏᓐᓂ 2017-2018 ᐱᓕᕆᐊᒃᓴᓄᑦ ᐸᕐᓇᐅᑎᓂ ᐊᒻᒪ ᑮᓇᐅᔭᖅᑑᑎᒃᓴᓂ ᑕᒡᕙᓂ 

ᕕᕝᕗᐊᕆᐅᓚᐅᖅᑐᒥ, ᑖᓐᓇᓚ ᐱᓕᕆᕕᐅᔫᑉ ᑐᒃᓯᕋᐅᑎᖏᑦ ᐋᖅᑭᒋᐊᒃᑲᓐᕈᒪᒍᑎᖏᑦ ᐱᔨᑦᓯᕋᐅᑎᓂᒃ 

ᓴᖅᑭᐅᒪᑎᑦᓯᔾᔪᑎᒥᓂᒃ.  ᐅᖃᐅᓯᐅᖅᑲᐅᖕᒪᑦ ᓈᓚᒃᑎᑦᓯᓂᓕᒫᑎᒍᑦ ᐱᓪᓗᒋᑦ ᑭᒡᓕᓯᓂᐊᖅᑎᒻᒪᕆᐅᑉ ᐅᓂᒃᑳᖏᑦ, 

ᑖᒃᑯᐊ ᐱᓕᕆᕕᐊᑦ ᐋᓐᓂᐊᖃᕐᓚᖏᑦᑐᓕᕆᔨᒃᑯᑦ “ᐆᒃᑑᑎᖓ ᐸᖅᑭᓂᕐᒧᑦ” ᐋᖅᑭᒋᐊᖅᑎᑦᓯᔾᔪᑎᖓᑦ ᓂᕆᐅᒋᔭᐅᔪᖅ 

ᖃᐅᔾᔨᔪᑕᐅᓂᐊᕐᓂᖓᓂᒃ ᖃᓄᐃᑦᑐᓂᒃ ᐊᒻᒪ ᖃᓄᑎᒋ4 ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᓯᕋᐅᑏᑦ 

ᒪᓕᒃᓯᐊᕐᓂᖅᐹᖑᒐᔭᕐᒪᖔᑕ ᒫᓐᓇᐅᔪᖅ ᐊᒻᒪ ᓯᕗᓂᒃᓴᒥ ᑭᓐᖒᒪᒋᔭᐅᔪᓄᑦ ᓄᓇᕗᒥᐅᓄᑦ ᑕᐃᒫᑦᓴᐃᓐᓇᖅ 

ᑕᒪᒃᐊᑦᑕᐅᖅ ᐋᓐᓂᐊᖅᑐᓕᕆᔨᒻᒪᕆᐅᔪᑦ ᐃᑲᔪᖅᓱᖅᑕᐅᑦᓯᐊᕐᓗᑎᒃ ᑕᒪᒃᑯᑎᒎᓚᖅ ᓴᖅᑭᐅᒪᑎᑕᐅᓂᖏᑎᒍᑦ 

ᐱᔨᑦᓯᕋᐅᑏᑦ. ᐋᖅᑭᒋᐊᖅᓯᒪᔪᖅ ᐱᔨᑦᓯᕋᐅᑎᓂᒃ ᓴᖅᑭᐅᒪᑎᑦᓯᓂᕐᒧᑦ ᐆᒃᑑᑕᐅᔪᖅ ᐊᑐᖅᑕᐅᔪᓐᓇᖅᑐᑦ 

ᐅᖃᐅᓯᖃᕈᑎᒋᓗᒍ ᐊᖏᓂᖅᓴᓄᑦ ᓈᒻᒪᖏᔾᔪᑕᐅᔪᓄᑦ ᓇᓗᓇᐃᖅᑕᐅᓯᒪᔪᑦ ᑭᒡᓕᓯᓂᐊᖅᑎᒻᒪᕆᐅᑉ ᐅᓂᒃᑳᖏᓐᓂ. 

 

ᒥᔅᑕ ᐅᖃᖅᑏ, ᑖᒃᑯᐊ ᓴᖅᑭᑦᑕᐃᓐᓇᓚᐅᖅᑐᖅ ᑲᑎᒪᔨᕋᓛᑦ ᕿᒥᕐᕈᑎᓪᓗᒋᑦ ᑲᓇᑕᒥ ᑭᒡᓕᓯᓂᐊᖅᑎᐅᑉ ᐅᓂᒃᑳᖏᓐᓂᒃ 

ᐱᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᓯᕋᐅᑏᑦ ᓄᓇᕗᒥ ᐃᓚᖃᖅᑐᑦ 17-ᓂᒃ ᐊᑐᓕᖁᔭᐅᔪᓂᒃ ᑐᕌᖓᔪᓂᒃ 

4ᐱᓕᕆᕕᐊᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑖᒃᑯᐊ ᑕᓪᓕᒪᐃᑦ ᐊᑐᓕᖁᔭᐅᔪᑦ ᑐᕌᖓᔪᑦ ᐱᓕᕆᕕᐊᓄᑦ 

ᑮᓇᐅᔭᓕᕆᔨᒃᑯᑦ.  ᐱᓕᕆᐅᔪᑦ ᑭᐅᔾᔪᑎᖏᑦ ᐃᓚᐅᑎᑕᐅᓚᐅᖅᑐᑦ ᑕᒡᕙᓂ ᑲᓇᑕᒥ ᑭᒡᓕᓯᓂᐊᖅᑎᐅᑉ ᐅᓂᒃᑳᖏᓐᓂᒃ 

ᐅᖃᖅᑐᑦ ᐊᖏᕈᑎᖃᖅᑐᐃᓐᓇᐅᓂᖏᓐᓂᒃ ᐊᑐᓕᖁᔭᐅᔪᓂᒃ.  ᐅᖃᖅᑐᖃᖅᓯᒪᖕᒪᑦ, ᖃᑦᓯᑲᓪᓚᐃᑦ 

ᐱᒋᐊᖅᑎᑕᐅᓯᒪᓕᕐᓂᖏᓐᓂᒃ ᐋᖅᑭᒋᐊᕈᑕᐅᓪᓗᑎᒃ ᐅᖃᐅᓴᒃᓴᓄᑦ ᓴᖅᑭᑎᑕᐅᓚᐅᖅᑐᓄᑦ ᑕᒪᑐᒪᓂ 

ᑭᒡᓕᓯᓂᐊᓂᐅᔪᒥ ᐱᒋᐊᖅᑎᑕᐅᓯᒪᓚᐅᖅᑐᑦ ᑭᒡᓕᓯᓂᐊᓂᖅ ᐱᐊᓂᓚᐅᖅᑎᓐᓇᒍ ᐊᒻᒪ ᓇᓗᓇᐃᖅᑕᐅᓯᒪᓪᓗᑎᒃ 

ᐅᓂᒃᑳᒥ.  ᐊᒻᒪ, ᑲᑎᒪᔨᕋᓛᑦ ᓈᓚᒃᑎᑦᓯᓂᖃᓚᐅᖅᑎᓪᓗᒋᑦ, ᑖᒃᑯᐊ ᐱᓕᕆᕕᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑭᒡᒐᖅᑐᐃᔨᖏᑦ ᑐᑭᓯᒋᐊᖅᑎᑦᓯᓚᐅᖅᑐᑦ ᐅᓂᒃᑳᑎᒍᑦ ᐱᓪᓗᒋᑦ ᐱᓕᕆᐊᖑᔪᑦ ᐊᒻᒪ ᑎᒍᒥᐊᕋᓱᐊᕈᑏᑦ 

ᐃᖅᑲᓇᐃᔭᖅᑎᓂᒃ ᐊᒻᒪ ᓴᖅᑭᐅᒪᑎᑕᐅᓂᖏᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐊᑦᑕᕐᓇᖅᑕᐃᓕᒪᒋᐊᖃᕐᓂᖅ 

ᐱᓕᕆᕕᐅᔪᓂ.  ᑖᒃᑯᐊ ᑲᑎᒪᔨᕋᓛᑦ ᓂᕆᐅᒃᑐᑦ ᐅᓂᒃᑳᖅᓯᒪᑦᓯᐊᖅᑐᓂᒃ ᐊᒻᒪ ᑐᑭᓯᒋᐊᕈᑎᒃᓴᓂᒃ  ᐃᓚᐅᑎᑕᐅᓗᑎᒃ 

ᐱᓕᕆᕕᐊᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᑭᓯᒋᐊᖅᑎᑦᓯᒃᑲᓐᓂᕈᑎᖏᓐᓂᒃ ᐅᓂᒃᑳᓂ. 

ᑕᐃᒪᐃᒻᒪᑦ, ᑖᒃᑯᐊ ᑲᑎᒪᔨᕋᓛᑦ ᒪᑯᓂᖓ ᐊᑐᓕᖁᔨᔪᑦ: 

 

1. ᑖᓐᓇ ᐱᓕᕆᕕᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᖅᑭᒃᓯᓗᑎᒃ ᐊᒻᒪ ᐋᖅᑭᐅᒪᑎᑦᓯᓗᑎᒃ ᐊᐅᓚᑦᓯᔾᔪᑎᓂᒃ 

ᑎᑎᕋᖅᓯᒪᒋᐊᖃᖅᑐᓄᑦ, ᖃᐅᔨᒪᒍᑎᒃᓴᓄᑦ ᐊᒻᒪ ᐅᔾᔨᖅᑑᑎᒃᓴᓄᑦ ᓴᖅᑭᐅᒪᑎᑕᐅᔪᑦ 

ᑐᑭᓯᒋᐊᖅᑎᑦᓯᔾᔪᑕᐅᓂᖏᓐᓄᑦ ᐊᒻᒪ ᐃᓕᓐᓂᐊᖅᑎᑦᓯᓂᕐᒧᑦ ᐱᓕᕆᐊᖑᔪᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᖅᑲᓇᐃᔭᖅᑎᓄᑦ ᐊᔪᕈᓐᓃᖅᓴᓂᖏᓐᓄᑦ;  ᐊᒻᒪ ᐊᑐᖅᑕᐅᓗᑎᒃ ᐃᓕᓐᓂᐊᕈᑕᐅᔪᑦ ᐊᒻᒪ 

ᐃᓕᑕᕆᔭᐅᔾᔪᑎᑖᕈᑏᑦ ᑕᒪᒃᑮᖕᓄᑦ ᓄᑖᓄᑦ ᐊᒻᒪ ᒫᓐᓇ ᐃᖅᑲᓇᐃᔭᖅᑎᓄᑦ. 

 

ᒥᔅᑕ ᐅᖃᖅᑏ, ᑲᑎᒪᔨᕋᓛᑦ ᑲᑎᒪᑎᓪᓗᒋᑦ, ᑲᑎᒪᔩᑦ ᓴᖅᑭᑎᑦᓯᓚᐅᕐᒪᑕ ᖃᑦᓯᑲᓪᓚᖕᓂᑦ ᐃᓱᒫᓘᑕᐅᔪᓂᒃ ᐱᓪᓗᒋᑦ 

ᐊᑕᕐᓇᕈᑕᐅᔪᓐᓇᖅᑐᑦ ᐋᓐᓂᐊᕐᓇᖏᑦᑐᓕᕆᓂᕐᒧᑦ ᐱᔨᑦᓯᕋᐅᑎᓂ ᐱᑕᖃᖅᑎᑎᔨᓄᑦ ᓄᓇᕗᒥᐅᑕᕐᓄᑦ 

ᐃᖅᑲᓇᐃᔭᖅᑎᓄᑦ ᐃᓕᓐᓂᐊᕌᓂᒃᓯᒪᓐᖏᑦᑐᓄᑦ ᐊᒻᒪ ᐃᓕᑕᕆᔭᐅᔾᔪᑎᖃᓐᖏᑦᑐᓄᑦ. 

 

ᐅᖃᖅᑐᖃᓚᐅᖅᑐᖅ ᑖᓐᓇ ᑎᑎᕋᖅᑎ ᑐᓵᔨ ᐃᓕᓐᓂᐊᖅᓯᒪᓂᖄᓂᒐᓂ ᐋᓐᓂᐊᖅᑐᓕᕆᓂᕐᒧᑦ ᐅᖃᐅᓯᕐᓂᒃ ᐊᒻᒪ 

ᑕᒪᓐᓇᓚ ᐃᓕᓐᓂᐊᖅᓯᒪᓐᖏᓗᐊᕐᓂᖅ ᐊᑦᑕᕐᓇᓕᖅᑎᑦᓯᔪᓐᓇᖅᑐᖅ ᓇᓗᓇᐃᖅᓯᑦᓯᐊᕆᐊᖃᕐᓂᖏᓐᓄᑦ ᐊᒻᒪ 

ᑐᑭᓯᑎᑦᓯᑦᓯᐊᕆᐊᖃᕐᓂᖏᓐᓄᑦ ᖃᓪᓗᓇᐅᔭᖅᑐᓄᑦ ᐃᓗᐊᖅᓴᐃᔨᓄᑦ ᐊᒻᒪ ᐃᓄᖕᓄᑦ ᐅᖃᐅᓯᕐᒥᑎᒎᖅᑐᑦ 

ᐋᓐᓂᐊᕐᕕᓕᐊᖅᓯᒪᔪᑦ.  ᐱᓕᕆᕕᐅᑉ ᐅᖃᕆᐊᖅᑐᖅᑎᓯᒪᔭᖏᑦ ᓇᓗᓇᐃᔭᐃᓚᐅᖅᑐᑦ ᖃᓄᐃᑦᑑᓂᖏᓐᓂᒃ 

ᐋᓐᓂᐊᖅᑐᓕᕆᓂᕐᒧᑦ ᐅᖃᐅᓯᕆᔭᐅᓂᐊᖅᑐᑦ ᐋᖅᑭᒃᓯᒪᔪᑦ ᐅᕝᕙᓘᓐᓃᑦ ᐱᔭᐅᔪᓐᓇᖅᓯᓂᐊᖅᑐᑦ ᓄᓇᕗᒥ 

ᓯᓚᑦᑐᖅᓴᕐᕕᑎᒍᑦ ᐊᒻᒪ ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᕗᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᐱᓕᕆᐊᖃᐃᓐᓇᖁᓪᓗᒋᑦ 

ᑎᒍᓯᒐᓱᐊᕐᓂᖏᑦ ᑮᓇᐅᔭᓂᒃ ᓴᖅᑭᐅᒪᑎᑦᓯᒍᑕᐅᓂᐊᖅᑐᓂᒃ ᑕᒪᒃᑯᓄᖓ ᐆᒃᑑᑕᐅᔪᓄᑦ ᐃᖅᑲᓚᐃᔭᖅᑎᓄᑦ 

ᐃᓕᓐᓂᐊᖅᓯᒪᑦᓯᐊᕆᐊᖃᖅᑐᓄᑦ. 

 

ᑖᒃᑯᐊ ᑲᓇᑕᒥ ᑭᒡᓕᓯᓂᐊᖅᑎᐅ ᐅᓂᒃᑳᖏᓐᓂᒃ ᐅᖃᐅᓯᖃᓚᐅᕐᒥᕗᔪᖅ ᑕᒪᒃᑯᐊ ᖃᐅᔨᓴᕈᑏᑦ ᐱᓕᕆᕕᐅᑉ ᐱᓪᓗᒋᑦ 

ᐱᐅᒋᐊᖃᕐᓂᖏᑦ ᐊᔾᔨᓕᐅᖅᑕᐅᔾᔪᑏᑦ ᑕᑯᓴᐅᓂᖏᑦ ᐊᒥᓱᑲᓪᓚᐃᑦ ᑕᑯᒃᓴᐅᓂᖃᑦᓯᐊᓚᐅᓐᖏᑦᑐᑦ 

ᖃᐅᔨᒍᑎᒋᒐᔭᕐᓗᒋᑦ ᖃᓄᐃᒍᑕᐅᔪᓂᒃ, ᐱᔾᔪᑕᐅᑐᐃᓐᓇᕆᐊᖃᖅᑐᑦ ᐊᔪᓗᐊᖅᑐᓄᑦ, 

ᐃᓕᓐᓂᐊᖅᓯᒪᓐᖏᓗᐊᖅᑐᓄᓪᓘᓐᓃᑦ.  ᑖᒃᑯᐊ ᑲᑎᒪᔨᕋᓛᑦ ᓇᓗᓇᐃᕐᕕᐅᓚᐅᖅᑐᑦ ᑐᑭᓯᑎᑕᐅᒃᑲᓐᓂᕐᓂᐊᕐᓂᒥᓂᒃ 

ᑕᒪᖅᑐᖃᖅᓯᒪᖁᓇᒍ ᐋᓐᓂᐊᓕᕈᑕᐅᖏᓐᓇᕐᓂᐊᖅᑐᓄᑦ ᑕᒻᒪᕐᓗᓂ.  ᑲᑎᒪᔩᑦ ᐅᔾᔨᕈᓱᓚᐅᖅᑐᑦ ᑕᐃᒪᓐᓇᐃᑦᑐᖃᖅᐸᑦ 

ᐊᑭᓖᑎᑦᓯᔾᔪᑕᐅᒍᓐᓇᕐᓂᖓᓂᒃ.  ᓴᖅᑭᑎᑕᐅᑎᓪᓗᒋᑦ ᑖᒃᑯᐊ ᓄᑖᑦ ᕿᒥᕐᕈᔾᔪᑏᑦ ᐊᔾᔨᓕᐅᖅᓯᒪᔪᓂᒃ ᓯᕗᓂᒃᓴᒥ, 

ᑖᒃᑯᐊ ᑲᑎᒪᔨᕋᓛᑦ ᐅᖃᕆᐊᒃᑲᓐᓂᖅᐳᑦ ᐱᒻᒪᕆᐅᓂᖓᓂᒃ ᓈᒻᒪᒃᑐᓂᒃ ᐊᒻᒪ ᑲᔪᓯᓯᒪᔪᓂᒃ 

ᐃᓕᓐᓂᐊᖅᑎᑕᐅᔾᔪᑎᖃᕐᓗᑎᒃ ᐊᒻᒪ, ᑎᓕᐅᖅᑕᐅᓗᑎᒃ ᐱᓕᕆᕖᑦ ᐱᓕᕆᐊᒥᑎᒍᑦ ᑕᒪᒃᑮᖕᓂᑦ ᐃᖅᑲᓇᐃᔭᖅᑎᓂᒃ 

ᐊᒻᒪ ᐋᓐᓂᐊᓯᐅᖅᑎᓂᒃ ᓄᓇᓖᑦ ᐋᓐᓂᐊᕐᕕᖏᓂ ᐃᓕᓐᓂᐊᖅᑎᑕᐅᑦᓯᐊᖃᑦᑕᕐᓗᑎᒃ ᐊᒻᒪ ᑕᐃᒪᓐᓇ 

ᓴᖅᑭᐅᒪᑎᑦᓯᓂᖅ ᐃᓕᓐᓂᐊᖅᑎᓯᓂᕐᒥᑦ ᑎᑎᕋᖅᑕᐅᓯᒪᖃᑦᑕᕐᓗᑎᒃ ᐊᒻᒪ ᐅᔾᔨᖅᑐᖅᑕᐅᓗᑎᒃ. 

 

2. ᑖᒃᑯᐊ ᐱᓕᕆᕕᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᑮᓇᐅᔭᓕᕆᔨᒃᑯᓪᓗ ᑲᔪᓯᓯᒪᓗᑎᒃ ᐱᓕᕆᖃᑎᒌᒡᓗᑎᒃ 

ᐱᐅᓯᕚᓪᓕᖁᓪᓗᒋᑦ ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐋᓐᓂᐊᖅᑐᓕᕆᓂᕐᒧᑦ ᐃᓗᐊᖅᓴᐃᔨᒻᒪᕆᖕᓄᑦ ᐃᓂᐅᔪᓄᑦ 

ᐊᒻᒪ ᑕᒪᒃᑯᐊ ᓄᑖᑦ ᐋᖅᑭᒃᑕᐅᔪᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓗᐊᖅᓴᐃᔨᒻᒪᕇᑦ ᐃᖅᑲᓇᐃᔭᑎᒋᔭᐅᓂᖏᑦ 

ᐊᒻᒪ ᑎᒍᒥᐊᑕᐅᒐᓱᕐᓂᖏᓐᓄᑦ ᐸᕐᓇᐅᑎᖏᑦ ᐅᖃᐅᓯᖃᕐᓗᑎᒃ ᐱᑕᖃᕆᐊᖃᕐᓂᖓᓂᒃ ᑎᒍᒥᐊᕈᑎᒃᓴᓂᒃ 

ᐃᖅᑲᓇᐃᔭᖅᑎᓂᒃ ᓄᓕᖁᑎᑦᑎᓐᓂ. 

 

ᒥᔅᑕ ᐅᖃᖅᑏ, ᑲᑎᒪᔨᑦ ᐅᖃᖅᓯᒪᔪᑦ ᐃᓚᖏᓐᓂᒃ ᐃᓱᒫᓘᑎᖃᕐᓂᕐᒥᓂᒃ ᐃᓪᓗᒋᑦ ᐊᑯᓂᐅᑎᒋᓂᕆᖃᑦᑕᖅᑕᖏᑦ 

ᐱᓕᕆᕕᐊ ᐋᓐᓂᐊᖃᕐᓇᖏᑦᑐᓕᕆᓂᐅᑉ ᐊᒻᒪ ᑮᓇᐅᔭᓕᕆᔨᒃᑯᑦ ᐱᐊᓂᒐᓱᐊᖃᑦᑕᕐᓂᖏᑦᑕ 

ᓴᖅᑭᑎᑕᐅᕙᓪᓕᐊᓂᖏᓐᓂᒃ ᐃᓐᓄᒋᐊᓖᑦ ᐃᓐᓄᒃᓯᒪᓐᖏᑦᑐᑦ ᐃᖅᑲᓇᐃᔭᖅᑎᓂᒃ ᐱᓕᕆᕕᐊᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ.  ᐱᓕᕆᐊᖏᑦ ᐋᓐᓂᐊᓯᐅᖅᑏᑦ ᓄᓇᓖᑦ ᐋᓐᓂᐊᕐᕕᖏᓐᓂᒃ ᐱᓗᐊᖅᑐᒥᒃ 

ᓴᖅᑭᐅᒪᑎᑦᓯᔨᐅᓪᓗᑎᒃ ᐋᓐᓂᐊᖅᑐᓕᕆᔾᔪᑕᐅᔪᓂᒃ ᐱᔨᑦᓯᕋᐅᑎᓂᒃ ᓄᓇᓕᖕᓂ.  ᐃᓕᑕᕆᓪᓗᒋᑦ ᐊᒥᒐᖅᓯᓂᖅ 

ᐋᓐᓂᐊᓯᐅᖅᑎᓂᒃ ᑲᓇᑕᓕᒫᒥ, ᐃᓱᒪᒋᔭᐅᓚᐅᖅᑐᖅ ᐊᒃᓱᕉᑕᐅᒃᑲᓐᓂᕆᐊᖃᕐᓂᖓᓂᒃ ᐊᑭᑦᑐᕋᐅᑕᐅᔪᓐᓇᖅᑐᓂᒃ 

ᑮᓇᐅᔾᔭᒃᓵᒃᓴᓂᒃ ᐊᒻᒪ ᐃᑲᔫᓯᐊᒃᓴᖏᓐᓂᒃ ᑕᒪᒃᑯᐊ ᐃᓗᐊᖅᓴᐃᔨᒻᒪᕇᑦ ᐊᑯᓂᐅᓐᖏᑦᑐᑦ ᐱᓕᕆᔭᖅᑐᖅᓯᒪᔪᑦ ᑭᓯᐊᓂ 

ᐃᖅᑲᓇᐃᔭᐃᓐᓇᕈᒪᓯᒪᔪᑦ ᓄᓇᕗᒥ. 

 

3. ᑖᒃᑯᐊ ᐱᓕᕆᕕᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓴᖅᑭᑎᑦᓯᒐᔪᒡᓗᑎᒃ ᑐᑭᓯᒋᐊᕈᑎᒃᓴᓂᒃ ᐱᓪᓗᒋᑦ 

ᐱᕙᓪᓕᐊᑎᑕᐅᓂᖏᑦ ᐊᒻᒪ ᐊᑐᓕᖅᑎᑕᐅᓂᖏᑦ ᓄᑖᑦ “ᐆᒃᑑᑕᐅᔪᑦ ᐃᓗᐊᖅᓴᐃᓂᕐᒧᑦ” ᐱᔨᑦᓯᕋᐅᑎᓂᒃ 

ᓴᖅᑭᐅᒪᑎᑦᓯᔾᔪᑕᐅᔪᓂ ᑎᓂᔭᐅᓗᑎᒃ ᑲᑎᒪᔨᖏᓐᓄᑦ ᒪᓕᒐᓕᐅᕐᕕᐅ. 

 

ᒥᔅᑕ ᐅᖃᖅᑏ, ᐅᖃᖅᑲᐅᒐᒪ ᐅᖃᐅᓯᒃᑲᓂ ᑖᓐᓇ ᐱᓕᕆᕕᐊᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐆᒃᑑᑎᖓᑦ 

ᐋᓐᓂᐊᖅᑐᓕᕆᓂᕐᒧᑦ ᐱᒋᐊᖅᑎᑕᐅᓯᒪᔪᑦ ᐱᕕᒃᓴᕆᔭᐅᔪᓐᓇᖅᑐᑦ ᑕᐅᑐᒐᖃᕈᑕᐅᓗᑎᒃ ᐊᒥᓱᓄᑦ ᐅᖃᐅᓯᒃᓴᓄᑦ 

ᓴᖅᑭᑎᑕᐅᓚᐅᖅᑐᓄᑦ ᑕᒡᕙᓂ ᑭᒡᓕᓯᓂᐊᖅᑎᒻᒪᕆᐅᑉ ᐅᓂᒃᑳᖏᓐᓂ ᐊᒻᒪ ᐅᖃᐅᓯᐅᓪᓗᑎᒃ ᑲᑎᒪᔨᕋᓛᓄᑦ 

ᓈᓚᖕᓂᖃᖅᑎᓪᓗᒋᑦ.  ᑲᑎᒪᔩᑦ ᖁᔭᓕᕗᑦ ᑖᓐᓇ ᐱᓕᕆᕕᒃ ᐱᒋᐊᖅᑎᑦᓯᓂᖓᓄᑦ ᐅᖃᓕᒪᖃᑎᒋᔭᐅᓪᓗᑎᒃ ᓲᕐᓗ 

ᑎᒥᐅᔪᑦ ᓄᓇᕗᑦ ᑐᓐᖓᕕᒃ ᒥᖓᖓᑎᑐᑦ ᐃᓚᒋᓗᓂᐅᒃ ᐋᖅᑭᒃᓯᒪᔾᔪᑕᐅᔪᓄᑦ ᐊᔾᔨᐅᑎᓄᑦ ᐅᕝᕙᓘᓐᓃᑦ 

ᐊᔾᔨᕐᑕᐅᓂᖏᓐᓄᑦ ᐋᓐᓂᐊᖃᕐᓇᖏᑦᑐᓕᕆᔾᔪᑏᑦ ᐱᔨᑦᓯᕋᐅᑏᑦ ᓴᖅᑭᐅᒪᑎᑕᐅᓂᐊᖅᑐᑦ ᓄᓇᓕᐅᔪᓂ. 

ᐃᓱᓕᔾᔪᑎᒋᓗᒍ, ᒥᔅᑕ ᐅᖃᖅᑏ, ᑖᒃᑯᐊ ᑲᑎᒪᔨᕋᓛᑦ ᒐᕙᒪᒃᑯᑦ ᑮᓇᐅᔭᓕᕆᓂᖏᓐᓄᑦ, ᐃᖕᒥᒃᑰᖅᑐᑦ 

ᑎᒃᑯᐊᖅᑕᐅᓯᒪᔪᑦ ᐊᒻᒪ ᐊᓯᖏᑦ ᑎᒥᐅᔪᓄᑦ  ᑖᒃᑯᐊ ᑲᑎᒪᔩᑦ ᐃᓕᑕᖅᓯᒍᒪᕗᑦ ᐱᓕᕆᕕᐊᓂᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒪᓕᒃᓯᒪᓂᖏᓐᓂᒃ ᐅᖃᐅᓯᐅᖃᑦᑕᓚᐅᖅᑐᓂᒃ ᑭᒡᓕᓯᓂᐊᖅᑕᐅᓯᒪᔪᓂᒃ ᐊᒻᒪ 

ᕿᒥᕐᕈᔭᐅᓚᐅᖅᑐᓂᒃ.  ᑖᒃᑯᐊ ᑲᑎᒪᔨᕋᓛᑦ ᖁᔭᓕᑦᓯᐊᖅᑐᑦ ᐱᓕᕆᐊᖏᓐᓂᒃ ᐊᒻᒪ ᐊᒃᓱᕈᕐᓂᖏᓐᓂᒃ ᐱᓕᕆᕕᐅᔫᑉ 

ᐃᖅᑲᓇᐃᔭᖅᑎᖏᓐᓂᒃ ᐃᑲᔪᖅᓯᒪᔪᑦ ᑖᒃᑯᓄᖓ ᐱᒋᐊᖅᑎᑕᐅᓯᒪᔪᓄᑦ.  ᐃᓱᒪᒋᓪᓗᒋᑦ ᒫᓐᓇ ᐊᔪᕈᓐᓃᖅᓴᐃᓂᕐᒧᑦ 

ᐊᒃᓱᕉᑕᐅᒋᐊᓖᑦ ᐋᓐᓂᐊᖅᑐᓕᕆᓂᐅᑉ ᐊᐅᓚᓂᖓᑎᒍᑦ, ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᓯᒪᕗᑦ ᑖᒃᑯᐊ ᐃᓚᐅᔪᑦ ᓲᕐᓗ 

ᑭᒡᓕᓯᓂᐊᕐᓂᕐᒧᑦ ᐅᓄᖅᓯᒋᐊᕈᑕᐅᑐᐃᓐᓇᖏᑦᑐᑦ ᐱᓕᕆᕕᐅᔫᑉ ᐃᖅᑲᓇᐃᔭᖅᑎᖏᑦᑕ ᐱᓕᕆᐊᒃᓴᖏᓐᓄᑦ ᑭᓯᐊᓂ 

ᑎᒍᑕᐅᑲᓐᓇᖅᑐᑎᒃ ᐱᓕᕆᐊᕆᕙᒃᑕᖏᓐᓂᒃ ᓴᖅᑭᐅᒪᑎᑦᓯᓂᐅᓂᒥᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᓯᕋᐅᑕᐅᔪᓂᒃ 

ᓄᓇᕗᒥ.   

 

ᐅᖃᖅᑎᑦᑎᔩ, ᑲᑎᒪᔨᕋᓛᑦ ᐅᓂᒃᑳᓕᐊᖏᑦ ᓇᓗᓇᐃᖅᓯᓯᒪᕗᑦ ᐱᓪᓗᐊᑕᐅᓂᖏᓐᓂᒃ ᐱᔾᔪᑎᐅᔪᑦ ᓴᖅᑭᑕᐅᓚᐅᖅᑐᑦ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖏᓐᓂ ᐋᓐᓂᐊᖅᑐᓕᕆᔾᔪᑎᓄᑦ ᐱᔨᑦᓯᕈᑎᑦ ᓄᓇᕗᒥ ᐱᓪᓗᒋᑦ ᐊᒻᒪᓗ 

ᐱᖃᓯᐅᔾᔨᓯᒪᓪᓗᑎᒃ ᐊᑐᓕᖁᔭᓕᐊᖏᓐᓂᒃ ᒐᕙᒪᒃᑯᓐᓄᑦ ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᓂᒃ.  ᒪᓕᒡᓗᒋᑦ ᓈᓴᐅᑎᖓ 

91(5) ᒪᓕᒐᖏᓐᓂ ᓄᓇᕗᒥ ᒪᓕᒐᓕᐅᖅᑎᑦ ᑲᑎᒪᔨᖏᑕ, ᑲᑎᒪᔨᕋᓛᐃᑦ ᑐᒃᓯᕋᖅᐳᑦ ᒐᕙᒪᒃᑯᑦ ᓈᒪᔪᓂᒃ 

ᑭᐅᖁᓪᓗᒋᑦ ᑖᒃᑯᓄᖓ. 

 

ᐃᓱᓕᔾᔪᑎᒋᓗᒍ ᒥᔅᑕ ᐅᖃᖅᑏ, ᐱᒋᐊᖅᑎᑦᓯᕗᖓ ᑖᓐᓇ ᐅᓂᒃᑳᖏᑦ ᑲᑎᒪᔨᕋᓛᑦ ᐊᖏᕈᑕᐅᖁᓪᓗᒍ 

ᒪᓕᒐᓕᐅᕐᕕᖕᒧᑦ. 

 

ᖁᔭᓐᓇᒦᒃ, ᒥᔅᑕ ᐅᖃᖅᑏ 


